
Herri baten bizitzan gatazkaren kontzeptua
hain da oinarrizkoa, askoren ustez, hura gabe
ezin baita ulertu gizate-bizitza. Etengabeko
gatazka-egoeran bizi gara, krisi batetik atera or -
duko beste gaitzago batean sartuz. Egia, justizia,
bakea, bizikidetasuna, ordena eta horrelakoak,
hitz potoloak dira, gizarte-balore desideragarri -
tzat dauzkagunak, baina eguneroko bizimoduan
konkistaren historia iluna ezkutatzen da atzean.
Gizartearen egitekoa, hain zuzen, gatazka-egoera
hori etengabe gaindituz eta gizarte-bizitza hobe-
tuz joatea da. Horixe da gure patua, edo grazia.

Ikuspegi honetatik abiatzen da egilea.
Eta herri bakoitzak baititu auzi eta gerra handi horietan bere auzi -

txo eta gerratxoak, gainditze-ahalegin horren argitan aztertzen dira
Berastegi herriak bere historian zehar bizi izan dituen gatazka-unerik
gogorrenak, kasu honetan, batez ere, auzi eta gerretan islatzen dire-
nak. Berastegiko jauntxoei eskainitako atalean, batez ere, gauza asko
ikasten dira, herritarrentzat ez ezik, adituentzat ere jakingarriak izan
litezkeenak. Gerrateek ere utzi zuten beren ukitua eta horien berri ere
ematen da gainez gain: Muñagorriren aldarria eta bukaera tristea,
Santa Kruzek herrian utzitako arrastoak, gerratekoan hildakoak, fran-
kismo ondoko tunela. Herri-lurren inguruan sortutako arazoa nondik
zetorren eta herrian nolako egoera berezia sortu zen ere jorratzen da.
Hurbilekoak diren gertakarien azalpenean, ahozko lekukotasunean
baino harago, jadanik publikoa den testu idatzian oinarritzen zaigu.

Paulo Iztuetari ez zaio interesatzen xehetasunetan sartzea edo gai
guztiak edo gehienak ukitzea, harrotzen dituen horiek bere ikuspegi-
tik begiratuta aztertzea eta irakurketa berri bat egitea baizik, beti ere
Gipuzkoa probintzaren eta Berastegi herriaren bilakabide soziohisto-
rikoa elkarren eraginpean jarriz. Gizarte-gertakariez zer-nolako ira-
kurketa egiten den da garrantzitsuena berarentzat. Eta liburu honetan
ere bere labeko opila ateratzen du, egiazki ahogozatzeko modukoa
dena.

